
. PRINCIPADO DE ASTURIAS

e OTrRAS DISPOSICIONES
CONSEYERIA D’EDUCACION, CULTURA Y DEPORTE (IX LEGISLATURA)

RESOLUCION de 23 de xunetu del 201 5, de la Conseyeria d’Educacion, Cultura y Deporte, pola que s’aprueba
la primer modificacion de les bases de los premios «Xosefa Xovellanos» de Novela, «Xuan M.@ Acebal» de Poe-
sia, «Maximo Fuertes Acevedo» d’Ensayu, «Maria Josefa Canellada» de Lliteratura Infantil/Xuvenil y «Alfonso
Iglesias» de Cémic en llingua asturiana.

La xestion de la politica Ilinglistica ta incardinada n’ambitu de la Conseyeria d’Educacidn, Cultura y Deporte d’alcuerdu
colo dispuesto nos articulos 38 de la Llei del Principau d’Asturies 6/1984, de 5 de xunetu, del Presidente y del Conseyu
de Gobiernu; y l'articulu 6 del Decretu 4/2012, de 26 de mayu, del Presidente del Principau, de Reestructuracion de les
Conseyeries qu’integren I’Alministracion de la Comunida Auténoma.

Fomentar la creativida lliteraria ayuda ensin dulda a desenvolver el conteniu cultural de la socieda, sobre manera
teniendo en cuenta la importancia de la lliteratura, en cualquiera de les sos munches manifestaciones, nel nuestru tiem-
pu. Ye sabio tamién que la escritura, que naz de la voluntd de creacién y comunicacién, implica un trabayu personal
importante, una dedicacion de tiempu y esfuerciu que, anque nun son midibles en términos econémicos porque’l valir
intrinsecu de la lliteratura tresciende estos parametros, si que se puen reconocer y incentivar polos poderes publicos. Por
eso, la Conseyeria d’Educacién, Cultura y Deporte del Principau d’Asturies vien convocando anualmente dellos premios
lliterarios empobinaos a afitar, arriquecer y prestixar la llingua y cultura asturianes.

Nel desenvolvimientu d’esti oxetivu de normalizacion foron oxetu d’aprobacion les Bases de los premios «Xosefa
Xovellanos» de Novela, «Xuan M.2 Acebal» de Poesia, «Maximo Fuertes Acevedo» d’Ensayu, «Maria Josefa Canellada»
de Lliteratura Infantil/Xuvenil y «Alfonso Iglesias» de Comic en llingua asturiana por Resolucion de 5 de marzu del 2009
(BOPA de 27 de marzu del 2009).

Cola mira d’axustar les bases mentaes a la esixencia del procesu creativu nel xéneru de cdmic, modifiquense naquellos
aspectos qu’afecten al Premiu «Alfonso Iglesias» de Cémic en llingua asturiana, na creyencia, amas, de qu’actuaciones
como ésta ayuden de forma eficaz a dinamizar I'activida cultural de la Comunida Auténoma, y n’especial un aspectu tan
importante d’ella como ye'l de la creacidn lliteraria en tolos sos xéneros.

D’alcuerdu con esto, de conformida cola Llei del Principau d'Asturies 2/1995, de 13 de marzu, sobre Réxime Xuridicu
de I'Alministracion; la Llei del Principau d’Asturies 6/1984, de 5 de xunetu, del Presidente y del Conseyu de Gobier-
nu; los articulos 17 y 22 de la Llei 38/2003 de 17 de payares, Xeneral de Subvenciones; el Decretu 71/1992, de 29
d’ochobre, pol que se regula’l Réxime Xeneral de Concesion de Subvenciones, a propuesta de la Directora xeneral de
Politica Llinguistica

RESUELVO

Primero.—Aprobar la primer modificacion de les bases de los premios «Xosefa Xovellanos» de Novela, «Xuan M.a
Acebal» de Poesia, «Maximo Fuertes Acevedo» d’Ensayu, «Maria Josefa Canellada» de Lliteratura Infantil/Xuvenil y
«Alfonso Iglesias» de Cémic en llingua asturiana aprobaes por Resolucion de 5 de marzu del 2009, d’alcuerdu al Anexu
d’esta resolucién, permaneciendo invariable lo demas.

Segundo.—Disponer la publicacidon d’esta resolucidn nel Boletin Oficial del Principau d’Asturies.

Disposicién adicional Unica.—Testu consolidau

Con fin de facilitar la conocencia y cumplimientu precisu del marcu normativu de los premios lliterarios en llingua
asturiana va incorporase a la paxina web www.politicallinguistica.org el testu consolidau resultante d’esta modificacion.

Disposicién final Unica.—Entrada en vigor
Esta resolucidon va entrar en vigor a otru dia de publicase nel Boletin Oficial del Principau d’Asturies.

Oviedo, 23 de xunetu de 2015.—La Conseyera d’Educacién, Cultura y Deporte, Ana Gonzalez Rodriguez.—Cod. 2015-
12505.

http://www.asturias.es/bopa

Anexu

PRIMER MODIFICACION DE LES BASES DE LOS PREMIOS «XOSEFA XOVELLANOS» DE NOVELA, «XUAN M.2 ACEBAL» DE POESIA, «MAXI-
MO FUERTES ACEVEDO» D’ENSAYU, «MARIA JOSEFA CANELLADA» DE LLITERATURA INFANTIL/XUVENIL Y «ALFONSO IGLESIAS» DE
COMIC EN LLINGUA ASTURIANA

Primero.—La base primera nel so puntu 5 queda redactada d’esta manera:

“I.—Oxetu:
5. Premiu de Cémic en llingua asturiana «Alfonso Iglesias»

Gallarddn al que se van poder presentar comics escritos en llingua asturiana qu’han tener la estension total minima
que se determine na convocatoria; sicasi, pa participar ha presentase un proyectu inicial con una estensién minima de
quince paxines.

L’estilu, tratamientu y tema van ser llibres, y la obra presentada va poder abarcar el desenvolvimientu d’una historia
Unica o un conxuntu d’histories (rellacionaes o non ente elles).

Les obres presentaes han ser inédites y non premiaes n’otros concursos”.

Segundo.—La base séptima queda redactada d’esta manera:

“VII.—Pagu del premiu.

El pagu de la cantida total va facese por tresferencia bancaria a la cuenta que designen les persones gallardonaes co-
los premios «Xosefa Xovellanos» de Novela, «Xuan M.2 Acebal» de Poesia, «Maximo Fuertes Acevedo» d’Ensayu, «Maria
Josefa Canellada» de Lliteratura Infantil/Xuvenil.

D’alcuerdu colo dispuesto nos articulos 17.3 k) y 34.4 de la Llei 38/2003 de 17 de payares, Xeneral de Subvenciones,
la persona gallardonada col Premiu «Alfonso Iglesias» de Coémic va ser acreedora del 50% del importe del premiu desque
se comunique’l veredictu cola resolucién de concesion, y del 50% restante depués d’apurrir el proyectu acabau, antes de
la fecha tope qu’afite la convocatoria. Los abonos de les cantidaes van facese por tresferencia bancaria a la cuenta que
designe la persona gallardonada col premiu. Si nun presenta’l proyectu rematdu dientro del tiempu indicdu va abrise’l
correspondiente procedimientu de revocacidn y reintegru que proceda y d’alcuerdu colo establecio na base IX.

En tou casu, los premios van tar suxetos a la correspondiente retencion d’alcuerdu colo establecio na normativa re-
guladora del impuestu sobre la renta de les persones fisiques y otres normatives tributaries”.

http://www.asturias.es/bopa

